
MALTA 

 

QORTI TAL-MAGISTRATI (MALTA) 
 BHALA QORTI TA' GUDIKATURA KRIMINALI 

 
 

MAGISTRAT DR. 
SAVIOUR DEMICOLI 

 
 
 

Seduta tas-16 ta' Settembru, 2013 

 
 

Numru. 367/2013 
 
 
 

Il-Pulizija 
(Spettur Jonathan Ferris) 

 
vs 
 

MJANES MC KAY 
 
 
Il-Qorti, 
 
Rat l-imputazzjoni li permezz taghha Mjanes Mc Kay ta' 
26 sena, bin Alfred u Theresa nee' Spiteri, imwieled il-
Pieta', fil-15 ta' Jannar 1986, residenti 12, F11 Triq Santa 
Tereza, Birkirkara, u detentur tal-karta ta' l-identita' bin-
numru 52486(M) 
 
Gie akkuzat talli f’dawn il-Gzejjer, f'April 2012 u fix-xhur 
ta' qabel, b'diversi atti maghmulin fi zminijiet differenti li 
jiksru l-istess disposizzjoni tal-Ligi u li gew maghmula 
b'risoluzzjoni wahda, approprja ruhu, billi dawwar bi profit 

ghalih jew ghal persuna ohra, is-somma ta' aktar minn 
elfejn tliet mija u disgha u ghoxrin euro u sebgha u tletin 
centezmu (2,329.37) taht titolu illi jgib mieghu l-obbligu 
tar-radd tal-haga jew li jsir uzu minnha specifikat, liema 
somma giet fdata lilu minhabba l-professjoni, industrija, 
kummerc, kariga, jew servizz tieghu, ghad-dannu tal- 
kumpanija ARRIVA Malta Limited. 
 
Il-Qorti giet mitluba sabiex barra milli tapplika l-piena 
skond il-Ligi, tordna lill-imputat sabiex ihallas l-ispejjez li 
ghandhom x'jaqsmu mal-hatra tal-esperti. 
 
Rat l-atti u d-dokumenti esebiti. 
 
Innutat li fl-ezami tieghu l-imputat wiegeb li hu hati tal-
akkuza migjuba kontra tieghu. 
 
Il-Qorti wissiet lill-imputat bl-aktar mod solenni rigward il-
konsegwenzi tal-ammissjoni tieghu u taghtu ftit taz-zmien 
sabiex jiddeciedi jekk jikkonfermax l-ammissjoni tieghu 
jew le, u wara li gie mistoqsi jekk jikkonfermax l-
ammissjoni tieghu jew le, l-imputat wiegeb li hu hati tal-
akkuza migjuba kontra tieghu. 
 
Innutat li fil-Verbal tas-Seduta tallum l-Ufficjal Prosekutur 
iddikjara li l-imputat hallas dak kollu dovut lill-parte civile il-
kumpanija Arriva Malta Limited rigward din il-kawza. 
 
Rat l-artikoli 18, 293, 294 u 310(1)(a) tal-Kap. 9 tal-Ligijiet 
ta’ Malta. 
 
Issib lill-imputat Mjanes Mc kay, fuq ammissjoni, hati tal-
akkuza migjuba kontra tieghu u tenut kont ic-cirkostanzi 
kollha tal-kaz inkluzi l-fedina penali tal-imputat, li l-imputat 
ammetta fi stadju bikri tal-kawza u dak dikjarat mill-Ufficjal 
Prosekutur fil-Verbal tas-Seduta tallum kif riportat aktar 
qabel f’din is-Sentenza, tillibera lill-istess imputat Mjanes 
Mc kay taht il-Provediment tal-artikolu 22 tal-Kap. 446 tal-
Ligijiet ta’ Malta bil-kundizzjoni li ma jaghmilx reat iehor fi 
zmien tlett (3) snin millum. 

Il-Qorti qed taghti lill-imputat Mjanes Mc kay l-
ispjegazzjoni preskritta fis-sub-artikolu 22 (3) tal-Kap. 446 
tal-Ligijiet ta’ Malta.   
 
Finalment il-Qorti, a tenur tal-artikolu 392A(2) tal-Kap. 9 
tal-Ligijiet ta’ Malta, tordna li kopja ta’ din is-Sentenza u l-
atti kollha ta’ dan il-procediment jintbaghtu lill-Avukat 
Generali fiz-zmien moghti mill-Ligi. 

